
Viðvíkjandi lóg um reiðaravirksemi (Tonsaskattalóg)
Ì høvuðsheitum er ikki nógv at viðmerkja til uppskotið, gjøldini eru kappingarfør við aðrar slíkar skipanir í Norðurlondum, og bindingstíðin til skipanina er sera lagalig, sambært útlendskum reiðarafelag kann bindingstíðin væl verða avgerandi fyri, um ein reiðari velur at skráseta skip síni undir føroyskum flaggi. 

Kortini eru nakrir smálutir sum eg ikki havi innlit í men víst verður til greinnarnar sohvørt.

§ 2 stk. 2: Er bindingstíðin til skipanina í samsvari við avskrivingarlógina?

§ 14 stk. 4: Hvussu við niðurskrivingum av yvirgangs- og útjavningarsaldi, er hetta í samsvari við aðra lóggávu á økinum?

Annars er at viðmerkja, at lógaruppskotið er ein góð byrjan til at gera FAS kappingarføra á peningaliga økinum, tó eru aðrar skipanir sum eisini mugu tillagast altjóða rákinum, skal skipanin veruliga gerast lokkandi hjá útlendskum reiðarum, og fari eg at nevna tvær av teimum niðanfyri.

1. Nettolønarskipan má gerst fyri manningina.

2. Sosialu gjøldini mugu tillagast, ella møguliga takast burtur, soleiðis at manningin verður tryggjað á annan hátt.

Aðrar skipanir eru eisini sum mugu tillagast, men hava tær meira við dagliga raksturin at gera, enn avgjøld og skatt. Havast skal í huga, at avgjøldini neyvan bera eina altjóða skipaskipaskráseting einsamøll, men verður rætt atborið, kann avleidda virksemi gerast týðandi partur av føroyska vinnulívinum.

Skipaeftirlitið vil viðmæla at uppskotið verður sett fram við somu bindingstíð (valtíð), sum skotið upp í § 2 stk. 2. og við somu gjøldum, sum skotið upp í § 12 stk. 1.

